
n/r dekanese/dekana
PREDMET: PRIZNAVANJE CERTIFIKATA MEĐUNARODNE MATURE PRILIKOM UPISA NA FAKULTET


U posljednje vrijeme nam se obratio određeni broj učenika koji su pohađali nastavu i polagali završni ispit po IB Programu (Program međunarodne mature) koji se realizira u Drugoj gimnaziji u Sarajevu. Pitanja i zahtjev za tumačenje su se odnosile na mogućnost upisa na visokoškolsku ustanovu u slučajevima kada učenik po završetku obrazovanja položi maturski ispit i dobije IB diplomu ili samo certifikat sa evidantiranim osjenama po određenim oblastima.


S ciljem da razriješimo određene nedoumice u najkraćem vas upoznajemo sa Programom IB Diploma.


Naime, ovaj Program se realizira u Drugoj gimnaziji Sarajevo od školske 2000/2001. godine uz saglasnost ministra. Program pohađaju učenici nakon završetka drugog razreda, a u toku III i IV razreda. Program obuhvata šest predmeta, i to dva obavezna (maternji jezik i engleski) i četiri predmeta po izboru učenika. Učenik mora najmane tri predmeta pohađati na HL (visoki nivo izučavanja) i to svaki predmet po pet časova sedmično. Preostala tri predmeta se pohađaju na SL  (standardni nivo izučavanja) po tri časa sedmično za svaki predmet. Pored ovih šest nastavnih predmeta učenici pohađaju i  CAS program (umjetnost, sport i humanitarni rad), sa odgovarajućim brojem sati, kao i program Teorije spoznaje iz koga su obavezni na maturi napisati esej. Nakon dvije godine učenici polažu maturski ispit iz navedenih šest predmeta i pišu  Extended Essay (Maturski rad) i eseja iz Teorije spoznaje. Testove za maturski ispit priprema  IBO (Centrala Međunarodne mature u Ženevi) i dostavlja ih školi. Nakon što učenici urade navedene testove, škola ih brzom poštom šalje u Centralu Međunarodne mature u Ženevi gdje se ocjenjuju. Učenici na osnovu rezultata ovih završnih ispita dobijaju Certifikat i IB Diplomu ili samo Certifikat. Ocjene, odnosno bodovi evidentirani u Certifikatu su ocjene za III i IV razred IB Diplome.

Kako bismo otklonili sve dileme u vezi sa pitanjima nastavka obrazovanja na visokoškolskim ustanovama učenika koji su pohađali program IB mature upućujemo na slijedeće:


I. Za učenike koji nakon polaganja mature pored certifikata dobiju IB Diplomu, za nastavak studija, ali i ostvarivanje drugih prava, primjenjuje se član 30a. Zakona o srednjem obrazovanju koji glasi, citiramo:

„U srednjim školama koje ispunjavaju uvjete predviđene za realiziranje nastavnih planova i programa drugih država ili asocijacija država, ministar/ministrica može odobriti realizaciju istih.  

Diploma o završenoj srednjoj školi po nastavnom planu i programu iz stava 1. ovog člana, za koji je ministar/ministrica dao/la odobrenje je ekvivalentna diplomi o završenoj srednjoj školi po nastavnom planu i programu gimnazije Kantona Sarajevo, te se za ostvarivanje pripadajućih prava ne mora nostrificirati. Za ostvarivanje pripadajućih prava je, pored originalne diplome ili ovjerene kopije diplome, potrebno imati prevod diplome na bosanski ili hrvatski ili srpski jezik od strane ovlaštenog sudskog tumača.“


II. Međutim, učenik koji ne ostvari dovoljan broj bodova za sticanje IB Diplome, ali uspješno ploži programom predviđene ispite na maturi, dobija Certifikat u kome je evidentiran njihov uspjeh.  


Nakon konsultacije sa IBO (Centrala Međunarodne mature u Ženevi), odnosno supervizorima za provođenje programa u Drugoj gimnaziji, a na osnovu činjenica da se u drugim državama gdje se provodi Program IB Diplome, Certifikat pod određenim uslovima priznaje kao ekvivalent IB Diplomi za nastavak školovanja, dajemo slijedeće uputstvo:


Certifikat o polaganju IB mature može se priznati kao ekvivalent IB Diplomi pod slijedećim uslovima:

1. Svih šest nastavnih predmeta koji se polažu na maturi moraju biti ocijenjeni. (numeričke ocjene od 1 do 7);

2. Niti jedan od predmeta ne smije imati numeričku ocjenu 1;

3. Ukupan broj osvojenih bodova (zbir ocjena) treba biti minimalno 21 i to raspoređenih na slijedeći način:

a) minimalno osvojenih 12 bodova na HL (visoki nivo izučavanja) bez ijedne ocjene 2.
b) minimalno osvojenih 9 bodova na SL (standardni nivo izučavanja) s dozvoljenom samo jednom ocjenom 2;
4. U ukupnom broju osvojenih bodova učeniku je dozvoljeno najviše tri ocjene 3;
5. Sve obaveze prema CAS-u (umjetnost, sport i humanitarni rad) moraju biti ispunjene;

6. Opisne ocjene iz Extended Essay (Maturski rad) i eseja iz Teorije spoznaje, koji se ocjenjuju slovnim ocjenama od E do A, ne smiju biti obje E.  

 
U slučaju da ocjene učenika u Certifikatu zadovoljavaju uslove navedene u tačkama 1-6, Certifikat se može uvažiti kao preduslov za upis na visokoškolsku ustanovu, uz ispunjavanje i ostalih uslova predviđenim konkursom za upis na fakultet.
S poštovanjem,

              M I N I S T A R

                                                                                                                            Mr. Safet Kešo

	[image: image2.png]VO

ANTON SARAJE

THE EUROPEAN REGION
OF THE YEAR 2006.





	e-mail: monks@ks.gov.ba, www.monks.ba

Tel: + 387 (0) 33 562-128, Fax: + 387 (0) 33 562-218

Sarajevo, Reisa Džemaludina Čauševića 1
	[image: image3.jpg]>

DIN EN ISO 9001:2000
Zertifikat 15 100 63666







